
Lubi starsi,

w tutym starSiskim lisée posrédkujemy Wam nastorki k zhromadnemu
wotkryéu swéta Wasich dzécéi ze wsémi zmystami, z wutrobu a rozumom a na
hrajkace wasnje. W nasSich péstowarnjach ktadzemy waznosé¢ na to, zo so
rjanos¢ a harmonija prirody kreatiwnje wotkrywatej. Paralelnje k
posrédkowanju wédy wuwiwaja so socialne kompetency. Jako towarstwo
wuZiwamy mnéstwo modznoséow za to a smy mjez druhim wosebitu
serbskorécnu wuknjensku software wuwili. Wédomje a zamérnje wuziwamy
teZ pfihrajkanju nowe medije.

Létsa swjecimy 20létne wobstace Serbskeho Sulskeho towarstwa. S¢asom je
ilustrowana chronika wusta a nasa homepage www.sorbischer-schulverein.de
je so dospotnje predzétata. Pohladajée do njeje! Zhromadny narodninski
swjedzen je za péstowarske dzé¢i w nalécu a za hortowe dzéc¢i w Iécu
planowany.

Pfeju Wam wjesote a Zohnowane jutry

Wasa

b(ﬁ\dvvw\& CJ(N\C)\

(s
Ludmila Budarjowa l

predsydka Serbskeho Sulskeho towarstwa z.t.

Dzécatstwo so ménja -
nowe wuzadanja na dz&ci dzensa

Wo kubtanju njeje so néhdy zawesceyP
tak wjele rozmyslowato. Nimale cyte’ -

Ziwjenje bé z ratarstwom zwjazane. ;
Macerje bjerjechu swoje dzééi sobu na # RS
polo, pozdziSo wostachu pola dzéda a g > _r:..-—~ ‘
wowki abo starSich bratrow a sotrow !
doma. Zahe zapfijachu so teZz do ..
wsédneho dzéta a pomhachu w
domjacnosci. Wazne bé ,postuchac” a -
,S0 priméri¢“. Prjedy bé derje
najédzene, to réka, totSe dzééo wosebje strowe a derje radzene, tak dzensa
skérje pola tajkeho dzéscéa so bojimy nadwahi ze swojimi pdzdnimi s¢éhami.
Wosebje mérne, dusne dzécéo -prjedy najlépje wotéehnjene- widzi so dzensa
snadz jako njesamostatne a zkompleksami.

Swét je so preménit a z nim predstawy wo prawym a strowym wuwiéu a
kubtanju, wo tym, Sto su hédne cile aideale a kak mdzes je docpéc. Tez swdjba je
sozménita. Waznosé nana za zazne kubtanje je so spdznata. Nan a mad staj ¢asto
jenoZz samaj zamotwitaj a casto jeni¢kaj doroséenaj partneraj za dzéco.
Wulkoswajba je prjedy cyle wotsamo kubtanje sobu prewzata a wjele impulsow
za wuwice dawata. Jeli wobaj dZétataj, chodza dzééi do Ztobika, péstowarnje,
horta. Dzé¢o ma prez to wjace nastorkow a pozbudZowanja, ale mdze byc tez
wjace poceZzowanjow. Swdjba podpéruje so pribérajcy prez zjawne institucije,
ale teZ prez medije. Wjele wécow njezhonja dzééi dzensa wot starseju, ale z
hinasich Zértow, n. pf. ztelewizora.

W nowym dzécatstwje Spiheluja so |épsSiny a Skody towarSnosce, kotraz so

postaja prez medije ainformacije. Ceze, kotrym? su dzé¢i dzensa wustajene:

e wjele konsumowanja, mato kreatiwity

e wjele pasiwity, mato pohibowanja

e wjele informacijow z druheje ruki, t.r. z medijow, mato primernych
nazhonjenjow z realneho swéta

* wjele widZenja a stySenja, mato druhich zmystowych powabkow

* wjele kumstnych swétow, mato realnych nazhonjenjow.



Tuchwilna towarsnos¢, kotraz je nakopjena zinformacijemi, je dzééatstwu nowy
raz data. Woprawdzite zetkanja su pfeco rédse. Socialne kompetency so pfi tym
lédy wuwiwaja. Tu mdze péstowarnja jako rum zetkawanja wazny nadawk
spjelni¢. Dzé&¢i trjebaja dZensa Ziwjenske rumy, w kotrychi mdza z wsémi
zmystami wuknyé-z htowu, wutrobu a ruku. Zacuce, myslenje a ¢initosé maja
jednotu twori¢. StarSi su pak dzensa wazniSe, ha¢ hdy prjedy. Njemér a
njewurunanosc¢ pribératej. Nadawk starSeju je, pomhac pfi orientowanju w
preco komplikowanisim a njepfewidzomnisim swéce. Mac a nan staj trébnaj
jako spuséomne méstno, hdzez nazhonja dzéc¢i wobstajnos¢, schowanos¢ a
lubosc.

Péstowarnja wuwiwa so
preco bdle jako podpéra
swoéjbneho kubtanja ze
samostatnym kubtan-
skim nadawkom. DZé&ci
njejsu jenoz dzél swoje-
je swdjby, ale samostat-
ne wosoby a wosobiny
w jich swéjbach. Cezi-
S¢o pedagogiskeho dzé-
ta w péstowarni njelezi dzensa wjace w tym, rum za hrajkanje a hrajki poskicic,
kotreZz swéjba doma nima. Nétko je wudospotnjenje trébne, kotrez dzé¢om zaso
prirodu a swdjsku fantaziju wotkryje. Swéjba je a wostanje najwaznise méstno
kubtanja. Tohodla maja so péstowarnje wo to staraé, zo pfi kubtanju starsi
zapfijeja a runje tak starsi w jich kubtanskich kompetencach sylnja a podpéruja.

po: Charmaine Liebertz ,Die neue Kindheit - ihre Chancen und Gefahren!“ w
Kindergartenpadagogik-Online-Handbuch-

Ralbicanska péstowarnja swjeci 40 létny jubilej

Spocatgi-néhidysa wjednica
Rejza Matjescyna powéda

Po Sulskim wuchodzZenju béch dwé léce na
gymnaziju we Warnocicach na Suli. Potom
| dzéch do Radworja na wukubtanje na
. péstowarku. Knjeznicki tamniseje katolskeje
| péstowarnje nas nékotre mésacy wuwuco-
wachu. Moje prénje méstno bé potom w
Halstrowje, hdzeZ wotydzenja stwicku
méjach. PozdziSo dzétach w Chrdséicach,
prjedy ha¢ mje do Wéslinka njepdstachu. Na
wsé tfi méstna jézdzach z kolesom. Hizo tehdy chodZach a dzétach w serbskej
narodnejdrasce.

Za nas cas, jako béch ja dzéco, tola Zana péstowarnja njebé. Ze spocatka 60tych
|ét zasteho létstotka, jako zapocachu macerje prez zatozenje prodrustwow na
dzéto chodzi¢, zarjadowa so w Ralbicach wot gmejny w |é¢nych mésacach
Znjenska péstowarnja. Nékak wot jutrow do srjedZz nowembra pfichadZachu
dzééik nam.Ja méjach Nowosli¢anskich rano napot wosmich pfi busu wotewzaé
a 16.45 hodz zaso k busej pfewodzec. Wjesne dzéci prichadzachu najcasciso
sami a dzéchu tez zaso sami domoj. Nékotre dzé¢i ptiwjezechu so tez z Horkow.
Tez moje tfi dZzowki bdrze sobu do péstowarnje chodzachu.

Péstowarnja bé srjedz wsy, tam, hdzes je nétko Iékarska praksa. Bé to jedna
wulka stwa, po schodze horje. Deleka bé kor¢ma. Twarjenje bé jara stare. Moja
najwjetsa staros¢ pak bése nuznik, kotryz méjachmy z korému hromadze a
kotryZ bé prez pué. Bojach so dzééi prez pué pdstacé, zo njebychu sej do traktora
zabézeli. TuZ kupi mi maj njeboh muz wulki bot z wékom, kotryZ so horjeka jako
nuznik wuziwase. Méjach nékak 20 dzéci wot 3 do 6 Iét. Druhdy pomhase mi
Kralec maé. Rady chodzachmy po wjesce abo do Iésa. Tam sej hable, Zotdze a
skoru hromadzichmy a z tym paslichmy. Paslenki potom chwilu w nasej stwi z
mjenom stejo wostajichmy, doniz je dzééi sobu domoj njewzachu. Najradso
chodzachmy do tazkowskeho |ésa a so po pucu w Kldsterskej wodze kupachmy.
Snédan pfinjese sej kdzde dzééo sobu a k wobjedu chodzachmy do Sulskeje
kuchnje, kotraz bé w néttisej péstowarnizarjadowana.

Jako raz pdndzelu rano do péstowarnje déndzech, wuhladach w nasej stwi nad
durjemi hnézdzace tastojcki. Béchu prez njedzelu sej piez powocinjene wokno
hnézdo natwarili. tastojcki so pola nas wulahnychu a ha¢ do septembra do
naseje stwy létachu.

Wolby do starsiskeho aktiwa w Ralbi¢anskej péstowarni

W péstowarni dale derje serbowac

RALBICY (nd kor.). Wélbna zhromadzizna do starSiskeho aktiwa wotmeé
so w Ralbicanskej péstowarni zaSlu srjedu. Predsyda aktiwa, wuder Hine
Fryta, poda rozprawu wo dZélawoséi aktiwa kaZ tez nowe namjety za plan.
Wosebje wuzbéhny wén, kak wazne je zhromadne dZélo mjez péstowarnju
a starSimi. NamolwjeSe tez starSich do kruteho naloZowanja maéeriéiny.
To plaéi runje tak za serbowanje w péstowarni, hdiez so tez piez hajenje
naSich nalozkow w macéerséinje skruéujemy. (Nowa Doba, 04.12.1985)

Po priktadZe KonjeCanskeje péstowarnje wuhotowachmy kézde Iéto wulét. Z
busom podachmy so do Drjezdzan do zwérjenca a na jézbu z pionérskim ¢ahom
po parku. Po tym jédzechmy z Bad Schandaua do Pillnitza z parnikom. Maderje
madZzachu so na jézbje wobdzéli¢. Pozdziso jédzechmy teZ nékotre razy do Btétow
a dachmy so ¢otmiko-
waé. W nazymje pre-
prosychmy sej ma-
cerje na maty pro-
gram a ¢ehnjechmy z |
lampionkami pfrez
wijes. Dzéto bé cezke,
ale méjachmy jara
wjele wjesela zhro-
madnje.

1970 so precah pé- 3
stowarnje rozsudzi.
Po sobotach dzétach-
my na twarnis¢u a &
hrajkaniséu nétfiseje
péstowarnje. Pfi tym
nas knjez Hinc Fryca,
wucer a predsyda starSiskeho aktiwa, jara podpérase. My zastarachmy
dzétaéerjow z pomazkami. W decembrje samsneho léta pre¢ahnychmy do stwy
nad tehdy3ej I&karskej praksu w nétfisej péstowarni. 1971 so Monika Cornakec




jako wukubtana péstowarka pridruzi. Méjachmoj nékak 30 dzéci a léto pozdziso
modzachmy w néhdysim gmejnskim bydlenju druhu skupinu wotewrié.
Wotnétka wosta péstowarnja prez cyte |éto wotewrjena. 1980 prfewza Monika
Cornakec wjednistwo péstowarnje. Pfeco sym byfa z dzééimi jara zwjazana a
his¢e dzensa so wjeselu, hdyZ mi prez ptét , éeta Rejza” pfiwotaja.

Wijelelétna wjednica Monika éomaliec 80 dopomina

Létsa w aprylu budze tomu 40 Iét, zo sym péstowarka. 27 |ét sym Ralbicansku
péstowarnju nawjedowata. To bé rjane dzéto z Rejzu Matjescynej. Kézde léto
swjecachmy wulki dzé¢acy swjedzen na hrajkani$c¢u. Ja méjach dobre zwiski do
katolskeje péstowarnje w DrjezdZanach, w kotrejz sym pfed Ralbicami dZétata.
e — —m TamniSe kole-
giny mi casto
material za pas-
lenje pripdsta-
chu. Na [étnym
wuléée z dzééimi
wopytachmy tu-
 tu péstowarnju.
Nase dzééi tam
wobjedowachu.
Mam nétko his-
¢e w garderobje
mojeje skupiny
lampu wisajo, kotruz sym sej wot Drjezdzanskich pfed 40 |étami wuprosyta, do-
kelZ wisaSe pola nas jenoZ nahi kabel ze zehlawku.
Rada wokrjesa wotméwase preco zaso njepfizjewjene kontrole w péstowarni.
Méjachmy konkretny mésacny, tydZenski a dnjowy plan predpotozi¢. To sym sej
tehdy tak zasScépita, zo dZensa his¢e njedzelu tajke doktadne plany sej
wudzétam.
Do Ralbi¢anskeje péstowarnje bustej 1994 Konjecanska a 1999 Smjerdzecanska
péstowarnja pfirjadowanej. Gmejnska péstowarnja pfendie po zménje do
noserstwa CSB. 2004 prewza SST dzécace prebywanié¢o. Tuchwilu wopytuje
nase dnjowe prebywanis¢o 20 Ztobikarskich, 69 péstowarskich a 56 hortskich
dzédi, wo kotrez so 11 kubtarkow stara.

,Boh Zohnuj Ralbi¢an péstowarnju, dzé&ci a kubtarki
a zachowaj wjele |ét tule parlicku naseje wjeski.”

(kénéne stowa naréce tehdyseje wjednicy Moniki Cornakec k 30 1étnemu wobstaéu)

Jubilejny swjedzen w Ralbicach
Nas jubilejny swjedzen padny do adwentneho ¢asa. Tohodla nochcychmy pre
wjele zarjadowanjow, ale planowachmy za kozdy dzen matu wosebitostku.

! pv«vs'rp.i.
4

Préni dZen na pfijecu dzéci hosci z programom zwjeselichu a swoje kmanosée w
spéwanju a rejowanju pokazachu. PfedSulska skupina prekwapi ze serbskimi
. pemm scenami powédancka ,Das
‘ geteilte Licht”. Mjez hos¢imi
béstaj wjesnjanosta Huber-
tus Rycer a predsydka SST
Ludmila Budarjowa. Wose-
bje so wjeselachmy prez wo-
pyt néhdyseje wjednicy Rej-
zy MatjeScyneje a dalSeje
serbskeje ¢ety, Reginy Sotéi-
neje. Wonej dzé¢om a kubtarkam wo starych ¢asach powédastej a bajki Citastej.
Wutoru wuhotowachmy dzécace kino. Na druhi dzen so po cylym domije
paslese a poprjancy pje¢echu. Jedyn dzen podachmysozbusom do Budysinado
Serbskeje fachoweje Sule za
socialnu pedagogiku, hdzez nas
tamnisi Sulerjo z hru ,,Popjelaw-
ka” zwjeselichu. Pjatk dzééom
stédnu zhromadnu snédan w g
skupinach pfihotowachmy a z |
hodownym wobradzenjom ty-
dzen zakéncichmy.
Ralbicanske kubtarki

Ptaci gwaso, witaj zaso!
29.01. preprosychu sej Ralbi¢enjo swdjbnych a preéelow péstowarnje na
jubilejny swjedzen do Sunowskeje hospody. Dokel? bé pta¢i kwas, wénowachu
program cyle swjedzenjej ptackow. Wulka skupina hordze w swojich narodnych
drastach natozk pta¢eho kwasa w spéwach, basnjach a rejach pokaza. Mjense
dzéci jako ptacki predrascene so runje tak w programje wobdzélichu. Kozdy
mozese swoj talent pokazac, spéwajo, rejujo, hudzo. Sktadnostnje 40létneho
wobstaca péstowarnje dachu sej hosc¢o kofej a wot starsSich napjeceny tykanc
zestodzec-a bjesadowachu hisc¢e dotho.

A8 N

. N 5» ‘s A (i
Pta¢i kwas swjedachu tez we Wotrowskej péstowarni ,Dzééacy raj". Ze
zhromadnej snédanju a dzaknym spéwom hotwancam so hoscina zapocinase
(wobrazy deleka). Na kwasnu hoséinu w starej Suli witase wjednica Hanzka
Nawcyna w mjenje kwasneje ptaceje bobrije starsich, dzédow a wowkow kaZz
te? zajimowacych hos¢i, mjez nimi te? predsydku SST Ludmilu Budarjowu a
koordinatorku péstowarnjow Marlis Mtynkowu.

PySna njewjesta Swenja a jeje nawozZenja Franc powitastaj hoséi z basnju.
Braska Syman z braskowskim kijom rejki dirigowase. Luboznje zanjesene spéwy
abasnje wobrubichu pisany program.




Chrés¢anska péstowarnja 10 I8t w noserstwje SST

W Chréséicach méjachu wsu pricinu k swjecenju. Pred 10 |étami prewza SST
nosSerstwo dnjoweho prebywaniséa z tehdy 78 dzééimi. ,,Mjeztym nimale
: X - podwojena licba réci
tola jasnje wo tym, kak
== dobra péstowarnja z
.| hortom je.” Tak wupraji
¥ so Ludmila Budarjowa
chwalobnje ke kwali¢e
Chréséanskeho kubtani-
S¢a. Dale wuzbéhny
pfedsydka SST spomé-
Zne dzéto ze starSimi, wowkami a dzédami. Podpéra prez starSiski dom je
wumeénjenje dobreho dzéta w péstowarni a horce. Runje tak wazne pak je tez
zhromadne dzéto wséch kubtaniséow we wjesce runje tak kaz z wjesnjanostu a
fararjom. Z tuchwilu 144 dzéci je 88 macernorécnych serbskich, 43 pochadza z
némsko-serbskich mésanych swojbow, 12 dzéci je némskich. Dzé¢i prindu tez z
koncin, kiz njestuseja do Chréscanskeje gmejny, Stoz réci zawésce za wubérne
dzéto zarjadniséa. Wsé do kubtanskeho procesa zawjazane wosoby su macéerno-
récniarécabjezwuwzacnje serbsce. Wosebitos¢ domu je ,,némskorécéna kubtar-
ka“ kotraz ze wsémi dzéc¢imi jenoz némsce réci. Tu je princip ,Jedna wosoba-
jedna réc” a jeho skutkownos¢ jasnje k spdznadu. Zetkaja dzééi zwonka pésto-
warnje ,némsku kubtarku®, réca z njej némsce, hac¢runjez je tuta Serbowka.




Na swjedzenju swjateho Miktawsa, 6.12.,
pfichwata néhdze 350 ludzi do Chréscanskeje ,Jednoty”, zo bychu tam
zhromadnje z péstowarnju jubilej woswijecili. Kubtarki a starsi su rumnosc rjenje
wupysili. K darjenemu wosuskej swéjbow Zelnakec a Dzistawkec napjecechu
macderje hiSce tykancy. Wosebje wcipni béchu wézo starsi kaz tez wowki a

dzédojo na program swojich matych a : —
wjetsich pjerachow. Wubérnje zawjeseli B\ T iaa
kézda skupina na swoje wasnje §
swoéjbnych a hos¢i. Samo najmjensi
mozachu so derje k spéwej hiba¢ a
kleska¢. Hortske dzééi wobrubichu
popotdnjo z instrumentami. Woni
méjachu dalSu dobru ideju - hizo w
predpolu béchu pilnje paslili a tak wulke
blido z najwselakorisSimi wudzétkami na ‘
predan poski¢achu. Bazar wudospotnichu ¢aprowe wiki. Tak mdzachu sej hos¢o
w prestawkach mjez programom rjane adwentne a hodowne dariki kupié,




20 lét Serbske Sulske towarstwo z.t.

Pfi sktadnoséi 20. rdcnicy wobstaéa Serbskeho Sulskeho
towarstwa z.t. je nastata brosSura z hrubej dokumentaciju
skutkowanja jako chronika naseho towarstwa. Wona njestaja
narok na dospotnos¢. Wobhladujée ju jako referencu wsém
aktiwnym ¢tonam a dobroéelam naseho towarstwa.

Serbske Sulske towarstwo z.t. je so w duchu mérniweje
rewolucije w néhdySej NDR (1989/1990) runja druhim
nowozatoZzenym abo wozrodzenym serbskim towarstwam spocatk januara léta
1991 skonstituowato. Z wulkim zapalom je wone 20 |ét nimale na wséch polach
serbskeho Ziwjenja zamotwice sobu skutkowato.

Smy w historisce krétkim ¢asu jara wjele docpéli. Do naseje dzétawosce su wsé
starobne skupiny zapfijate: wot Ztobikarskich dzééi ha¢ k wuménkarjam.
Najwuznamnisi inowatiwny puc¢ smy w Swobodnym stade Sakskej a w Kraju
Braniborskej z wuwi¢om a presadZzenjom naseho modeloweho projekta Witaj
nastupili. Z nim mamy woprawnjenu nadziju na zachowanje, dalewuwice a
rewitalizaciju hornjo- a delnjoserbskeje réce. Wola k nawuknjenju serbséiny ze
stron némskeje ludnosée we tuzicy spochi pribéra. Bohuzel pak njejsu so wsitke
wocakowanja a Zadanja spjelnili, na pfiktad zachowanje wséch serbskich Sulow.
NajwjetSa porazka za nas stej zawrjenej serbskej srjedznej Suli w Chrdséicach
(2001) a Pancicach-Kukowje (2006).

DZakuju so wsitkim za doweérliwe a spomézne zhromadne dZéto we wjeselu a horiju.
Ludmila Budarjowa

(Predstowo k brosurje ,,20 |ét Serbske Sulske towarstwo z.t.-20 Jahre Sorbischer
Schulverein eV, kotruz moézece w péstowarnjach za 3,-€ skitneje ptacizny
kupic.)

gratulanéa na pfije¢u w Serbskim domje 05.01.2011

10



,Pumpot”- dzééi w
kultusowym ministerstwje

25. januar - ptaci kwas - za dzééi we
tuzicy jedyn z najwazniSich
natozkow w béhu léta. Tez dzédi
Witaj-péstowarnje ,Pumpot” w
Némcach nazwucuja program,
wuknu spéwy a basnje a zwucuja
rejki. Hizo nékotre tydzenje pred tym so wulosuje, St
smétaj njewjesta a nawoZenja byé. W tutym |éce méjestej
dwé holcy mdéznosé rjanu njewjescinsku drastu so woblec,
dokelz so ptacokwasny program dwaj razaj pfedstaji. Nimo
tradicionalneho zarjadowanja, na kotryZ so teZ starsi,
wowki a dzédojo, sotry a bratfa a seniorojo wjeski preprosa, wotmé so hizo jedne
predstajenje 21. wulkeho rézka w kultusowym ministerstwje w Drjezdzanach.
] \ ‘ (& o

Zhromadnje ze Sulerjemi serbskeje zaktadneje Sule Radwor jédzechu ,,Pumpot“-dzééia
jich kubtarki z wulkim busom do DrjeZdzan. Hizo w predpolu bé cite Ziwjenje:
Njelicomne pomocnicy béchu z dras¢enjom zabérane. Wézo béchu tez dzédi jara
napjeci. W kultusowym ministerstwje ¢akase na nas hiZzo kamerowy team, kotryz dzéci
cyty ¢as pfewodzese, program a drasty filmowase a teZ interviewy prewjedze.

W 12 hodz. zhromadzichu so we wulkej hali we wochézi kultusoweho ministerstwa
wijele zajimowanych ludzi. WSitcy stuchachu jara wcipni, stoz dzéci jim prednjesechu.
,Pumpot“-dzéci spéwachu znate ptacokwasne spéwy, powédachu w basnjach, kak so
ptackam w zymje dZe, a predstajichu sebje a swoje drasty.
Mjeztym pokazachu Radworscy Sulerjo wselake reje.
Zhromadnje ze Sulerku w katolskej narodnej drasce a
lutkom z Radworja wjedzZese Jonas RaRler jako braska prez
| program. K zakéncenju sydachu samo mate poprjanckowe
ptacki za publikum. Kultusowy minister Roland Woéller da
sej po programje wot Ludmile Budarjoweje wosebitosce
jednotliwych drastow rozjasni¢ a wza sej wijele ¢asa za

rozmotwy z dzécimi. Sigrun Nasdala, starsiski aktiw

7.

Nowe zwucowanja na kompjuteru za dzédi :
Si’uchaJ’, riaduj, li§ &

Wijele starSich a kubtar-
jow maja wobmyslenja
pti zasadzenju kom-
pjutera w péstowar-
| njach a zaktadnych Sulach. Dzé&ci
" wuknu w mtodych |&tach ré¢ a komunikaciju
" w direktnym kontakée a zaktadne za-
moznosce prez motoriske zwucowanja.
Komunikacija, kotraz so w tutym stadiju
wuknjenja pfez medije posrédkuje, wjedze po jich ménjenju lochce k nadmérje
zwonkownych mylenjow (Reizliberflutung) a mylenju koncentracije.

Druzy zaso znapreciwja, zo su dzééi w swéce Ziwe, w kotrymz kompjuter k
wsédnemu dnjej stusa a zo su z nim tak a tak konfrontowane. Jenoz hdyz prawe
wobchadzZenje z kompjuterom wuknu, wuwiwa so medijowa kompetenca. Nas
nadawk ma by¢, dzééom potajkim zmystapotne a kritiske wuZiwanje medijow
posrédkowac.

Cyle wésce maja so argumenty wobeju stronow chutnje braé. WuZiwanje
kompjutera w péstowarnjach a Sulach jako wsolék a rozsudny klu¢ k polépsenju
pedagogiskich wuspéchow wobhladowaé, je zawésce wopak. HdyZ so dzéci z
kompjuterom nékak ,zabéraja“, zo bychu mérne byli, je licak wSo druhe hac
Zohnowanje za dzédi.

Dzé¢i maja intuitiwny pristup k zabérje pfi kompjuteru, zapfija wjele wécow
hinak, druhdy tez spésniso ha¢ my
dorosceni.

WuchadZejo wot ménjenja, zo maja
wijele dzéci hizo w starSiskim domje na
wselakore wasnje kontakt z kompju-
terom, je SST wuknjensku software za
dzéciw predsulskej starobje wudzétac
dato. Nowa CD leZi w naSich pésto-
warnjach za Was, lubi starsi, za 2,-€
sprihotowana. Na pfichodnej stronje
mozecde so z Wasimi dzééimi hizo raz |
na podobnych nadawkach pospytac.

